
UN APLEC  DETH CARGÒLH BEN DIFERENT
Un aplec deth Cargòlh ei ua des hèstes mès estimades en Lhèida. 

Se celèbre en mai e dehòra. Còlhes d’amics s’organizen entà minjar 
cargòlhs codinadi damb diferentes recèptes. Milèrs de visitants tanben 
s’entaulen  en carpes  o enes restaurants entà tastar-ne. Ath delà, i a 
concèrts, castèths, passacarrères e concorsi.

Enguan, per colpa deth coronavirus, non s’a pogut celebrar coma tos-
temp. Mès, coma qu’en Lhèida ja ère permetut que s’amassèssen dètz per-
sones, fòrça familhes e amics an decidit celebrar era hèsta en casa. Co-
dinadi per eri o ben crompadi enes restaurants, s’an sadiat  de cargòlhs!

Es fòtos d’aguest aplec tant especiau s’an podut veir enes hilats sociaus. 
E, se tot va ben, er aplec deth Cargòlh poderà celebrar-se finaument ar 
aire liure aguest mes d’octobre.

Quan e a on se hè er aplec deth Cargòlh? │ Com s’a celebrat enguan? 
Qué ei çò que tròbes mès divertit de hèr repèishi  en còlha?
Mès informacion: https://bit.ly/2ZOmg6H              

COM TORNARAM TARA ESCÒLA?
S’an dat es prumères indicacions  

Des deth principi deth confinament, es escòles an estat barrades. Per 
aquerò, es mèstres e es familhes an hèt un esfòrç entà que podéssetz continuar 
era formacion des de casa. E tot just ara se comence a parlar 
de com poirie èster eth retorn tara escòla.

Cau tier en compde qu’es escòles tardaràn en foncionar com abans. 
Enes escòles e es instituts s’i amassen fòrça persones, qu’ei çò que 
cau evitar mentre eth risc de contagi non desapareishe o amen-
drisque encara mès. Peth moment, enes zònes que siguen en fasa 
2, sonque poderàn anar tàs centres es escolans de siesau, entà 
poder preparar milhor era entrada en institut, e es mainatges d'un 
a sies ans damb pairs que trabalhen dehòra de casa. De cara a 
seteme, encara ei d’ora entà saber com començarà eth nau cors escolar.

De totes formes, pendent aguestes setmanes que demoren de cors ena escòla 
tanben s’auràn de seguir normes. Per exemple, cau mantier era distància de se-
guretat e non i pòt auer mès de tretze escolans per aula. Ath delà, cada escòla 
pòt higer-i d'autes normes, coma establir oraris d’entrada e gessuda.

Perqué es escòles e es instituts non an reprenut complètament es 
classes enes centres? │ Quini escolans poderàn tornar tara escòla, 
mès en tot seguir normes de seguretat? │ Cres que serà facil seguir 
es normes de seguretat ena escòla? Perqué?

aplec: trobada de 
persones que celè-
bren ua hèsta.

entaular-se: 
sèir.-se en taula tà 
minjar.

carpa: espaci     
cubèrt damb lònes 
en aire liure.

sadiar-se: minjar 
molt, enquia èster 
sadoth, tip..

repèish: minjada 
der esdejoar, eth 
dinar o eth sopar.

indicacion:       
instruccion o expli-
cacion.

formacion:      
educacion.

amendrir:        
disminuïr.

 Hèlix, era mascòta  
 der Aplec

Diuendres,
29 de mai de 2020

Setmanari entà mainatges e mainades 

Aué,..........................................................



MANIFESTACIONS E CORONAVIRUS 
Se debat  sus eth dret a manifestar-se

Maugrat qu’existís eth dret a protestar, era 
pandèmia deth coronavirus a estenut eth dobte sus 
se s’an d’autorizar  es manifestacions en aguesti 
moments. Eth debat a creishut aguesti dies, quan 
quauqui vesins de Madrid an protestat contra eth 
Govèrn espanhòu en carrèr. Tanben s’organizèren 
manifestacions en diuèrses ciutats d’Espanha. 

Aguestes darrères manifestacions les organizèc un 
partit politic. Se planhen de qu'eth Govèrn espa-
nhòu non a actuat ben contra era pandèmia e qu'a 
prenut decisions equivocades. Es organizadors de-
manèren permís e, dempús d’explicar que se mani-
festarien en coche e en tot respectar es distàncies 
de seguretat, en bères ciutats ac obtengueren. 

De totes formes, i a imatges que se ve qu’en bères 
capitales,  coma Madrid, Màlaga o Sevilla, non se 
respectèren  es mesures de seguretat. I auie per-
sones ben amassa e, en bèri casi, non portauen mascareta. En d’autes viles, 
a on i a agut mens manifestants, òc que s’an complit es normes. 

Perqué se discutís sus s’ara s’an de perméter es manifestacions?         
Quini problèmes i a agut en bères ues des manifestacions que s’an hèt? 
A part des manifestacions, quines autes manères de protestar te vien 
tath cap?

VOCABULARI

debàter: discutir, 
parlar sus un ahèr 
explicant cada un 
es sues opinions. 

autorizar: dar 
permís tà hèr ua 
causa. 

capitala: ciutat 
principau d’un    
territòri. 

respectar: seguir, 
complir. 

TELESCÒPI NANCY ROMAN 
Era NASA lo premanís

En conjunt de Lego «Hemnes dera NASA», ua des hemnes ei Nancy G.   
Roman, ua scientifica astronòma  que trabalhèc pendent fòrça ans ena NASA. Ro-

man planifiquèc un telescòpi dehòra 
dera atmosfèra  terrèstra que per-
metesse as astronòms estudiar mi-
lhor er espaci sense es interferéncies 
dera Tèrra. Atau neishec eth teles-
còpi espaciau Hubble e, per aguest 
motiu, era NASA lo nomentèc Roman 
coma «era mair deth Hubble». 

Eth Hubble siguec en orbita  ath torn 
dera Tèrra des de 1990 enquia 2014. 
Damb un sistèma de miralhs e ca-
mères, eth telescòpi recuelhec mi-

lèrs d’imatges der espaci e dera Tèrra, qu’enviaue per satellit  tara NASA. Atau se 
recuelheren un pilèr de dades tà qu'es astronòms poguen apregondir ena recèrca
 der espaci. 

Era Agéncia, ei a díder, era NASA, premanís eth lançament d’un nau telescòpi 
espaciau mès potent e damb es darrères tecnologies. An decidit nomentar-lo Ro-
man, er aunor ara prumèra scientifica qu'obtenguec un cargue ena NASA. 

Qui siguec Nancí G. Roman? │ Qué ei eth telescòpi espaciau Roman? 
Cres qu'ei important eth trabalh des astronòms? Perqué?

 Nancy Roman quan trebalhaue ena NASA

 Manifestacion en un carrèr de  
 Madrid. Fòto: A. Ballesteros (EFE)

astronòm:       
persona qu’estúdie 
es còssi der      
univèrs. 

atmosfèra: capa 
d’aire qu’entore era 
Tèrra. 

orbita: recorrut 
que seguís un còs 
celèst ath torn de 
un aute. 

satellit: aparelh 
que vire ath torn 
d’un planeta. 

recèrca:            
investigacion.



Eth Tricicle,  n. 169 - 29 de mai de 2020     3

NAU RECÒRD EN SKATE
L’artenhèc un gojat d’onze ans

Er skate ei un espòrt dessús d’un monopatin que se practique per tot 
eth mon. En Brasil, un mainatge d’onze ans, Gui Khury, a passat eth confina-
ment en tot hèr çò que mès li agrade: a practicar cada dia sus eth monopatin. 
Auie ua idea en cap: hèr un triple saut, ei a díder, un 1080, pes grads  que 

s’arriben a virar enes tres torns que 
se hèn. Dempús de fòrça practicar, ua 
tarde se’n gessec. 

Era sua proesa,  gravada en video, a 
dat eth torn ath mon e a arribat as 
grani skaters, tanben a Tony Hawk, 
que hè ans artenhec a hèr dus torns 
e miei. Ara, Khury ja sónie repetir eth 
recòrd, bater-lo e representar a Brasil 
enes Jòcs Olimpics de Tòquio, pospo-
sats  enquiar an 2021. 

Gui, un mainatge normau que jògue damb es amics a Skate XL dera PlaySta-
tion, ditz qu'a tostemp sentit passion per skate e que bèth dia se bastirà ua 
rampa  personau giganta entà continuar era sua passion.  

Quin recòrd a artenhut Gui Khury? │ Qué vò hèr Khury en futur? Cres 
que n’i a pro damb era passion entà arténher çò que vòs?

 Gui Khury practicant skate

grad: unitat de 
mesura des angle-
si. Un torn sancer 
n’à 360. 

proesa: accion 
valenta, arriscada, 
molt dificila. 

posposat:      
ajornat, deishat tà 
mès endauant. 

rampa: pista      
inclinada. 

UN FESTIVAU DES DE CASA
Fòrça mainatges e mainades gaudissen dera mu-

sica e les agrade anar tà concèrts. Mès damb eth confina-
ment, es concèrts s’an suspenut.  Açò sap grèu ara mai-
nadèra,  mès tanben as grops musicaus. Era primauera e er 
estiu son ua epòca de fòrça concèrts. Se non les pòden hèr 
vò díder qu’'aguesti grops de musica non pòden trabalhar. 

Quauqui grops de musica an agut ua idea: organizar un 
festivau per streaming.   Actuaràn en un teatre sense public, mès ve-
neràn entrades entà qu’'es mainatges e mainades les poguen veir des 
de casa en dirècte, per internet. I aurà quate concèrts entre era prumèra 
e era segona dimenjada de junh. 

Eth festivau se ditz Us Estrimem Fest e i participen El Pot Petit, Reggae 
per Xics, Xiula e Dàmaris Gelabert.. Diden que serà estranh actuar sense 
public, mès qu’'ath madeish temps les hè illusion de portar sarabat  e 
balh en casa des sòns fans. 

Perqué aguesti grops an pensat montar un festivau per inter-
net? │ Perqué diden que serà ua accion plan diferenta des abi-
tuaus? │ Quini son es tòns grops preferidi e perqué?
Mès informacion: https://bit.ly/2AjiGGF

 Pannèu de presentacion deth festivau

suspéner: deishar 
sense hèr ua causa 
que s’auie de hèr. 

mainadèra: mai-
natges. 

streaming: sistè-
ma tà veir video 
en dirècte per 
internet. 

sarabat: hèsta. 

Mès informacion:             
https://bit.ly/36CM1bf

Aprenentatge significatiu i vivencial

JUGUEM!JUGUEM!

Quin signe ve després?

Troba i pinta
Troba els elements amagats i pinta el dibuix. 

estel
tros de pastís

tros de pastís

xinxeta
pal de golf

magdalena

espelmaparaigua

4 5 2

3 11 9

6 16 18

41

9 11 5

7 9 12

24 8 4

57

11 3 8

4 23 12

1 28 9

63

3.7 2 3

14 20 19

5 8 13

78

2. 9 8 12

14 29 34

19 8 7

65

5.

Camí secret
Troba el camí secret per arribar al resultat sumant tots els nombres a partir del nombre encerclat.

con de 
gelat

imperdible

vareta
màgica

campana

Canvia cada lletra per la següent de l’abecedari i 
hi trobaràs noms de parentius. Tingues en comp-
te que, si hi ha una Z, la lletra següent és la A.

OZCQHMZ  .....................................................................................

NMBKD  .....................................................................................

LZQD  .....................................................................................

ONFQD  .....................................................................................

BNRHMZ  .....................................................................................

INUD  .....................................................................................

ZUHZ  .....................................................................................

BTMXZS  .....................................................................................

FDQLZMZ  .....................................................................................

La lletra següent

SOLUCIONS  N. 169

Quin signe ve després?

Troba i pinta
Troba els elements amagats i pinta el dibuix. 

estel
tros de pastís

tros de pastís

xinxeta
pal de golf

magdalena

espelmaparaigua

4 5 2

3 11 9

6 16 18

41

9 11 5

7 9 12

24 8 4

57

11 3 8

4 23 12

1 28 9

63

3.7 2 3

14 20 19

5 8 13

78

2. 9 8 12

14 29 34

19 8 7

65

5.

Camí secret
Troba el camí secret per arribar al resultat sumant tots els nombres a partir del nombre encerclat.

con de 
gelat

imperdible

vareta
màgica

campana

Canvia cada lletra per la següent de l’abecedari i 
hi trobaràs noms de parentius. Tingues en comp-
te que, si hi ha una Z, la lletra següent és la A.

OZCQHMZ  .....................................................................................

NMBKD  .....................................................................................

LZQD  .....................................................................................

ONFQD  .....................................................................................

BNRHMZ  .....................................................................................

INUD  .....................................................................................

ZUHZ  .....................................................................................

BTMXZS  .....................................................................................

FDQLZMZ  .....................................................................................

La lletra següent

PADRINA
ONCLE
MARE
SOGRE
COSINA
JOVE
ÀVIA
CUNYAT
GERMANA


